Na osnovu člana 257. Zakona o privrednim društvima („Službene novine Federacije BiH“, broj 81/15 i 75/21), člana 8. Zakona o ministarskim, vladinim i drugim imenovanjima FBiH („Službene novine FBiH“ broj: 12/03, 34/03, i 65/13), člana 135. Statuta „BAGS-Energotehnika“ d.d. Vogošća (OPU-IP: 129/2017), te na osnovu Odluke Nadzornog odbora  o raspisivanju javnog konkursa za izbor i imenovanje direktora “BAGS-Energotehnika” d.d Vogošća broj 48-06/26 od 19.06.2026, “BAGS-Energotehnika“ d.d Vogošća objavljuje:

JAVNI KONKURS
ZA IZBOR I IMENOVANJE 
DIREKTORA “BAGS-ENERGOTEHNIKA D.D. VOGOŠĆA

I. Predmet javnog konkursa

Raspisuje se javni konkurs za izbor i imenovanje direktora Dioničkog društva “BAGS-Energotehnika“ d.d. Vogošća  (u daljem tekstu: Društvo).

II. Mandat i opis poslova

Mandat direktora traje 4 (četiri) godine. 
Položaj, ovlaštenja, odgovornosti i prava direktora uređuju se ugovorom između Nadzornog odbora Društva i direktora Društva, u skladu sa Statutom i opštim aktima Društva.
Direktor predsjedava upravom, rukovodi poslovanjem, zastupa i predstavlja dioničko društvo i odgovara za zakonitost poslovanja. 
Direktor društva: a) organizuje i vodi društvo, b) predstavlja i zastupa društvo, c) preduzima sve pravne radnje u ime i za račun društva, d) predlaže nacrte opštih pravnih akata koje usvaja Nadzorni odbor, e) predlaže osnovne poslovne politike, programa rada i planova razvoja društva, f) provodi odluke i preporuke Nadzornog odbora društva, g) podnosi pismeni izvještaj o radu Nadzornom odboru društva, h) odlučuje o pravima zaposlenika iz radno-pravnih odnosa u prvom stepenu, i) osniva komisije i druga tijela kao pomoć u vođenju poslova, j) obavlja i druge poslove utvrđene zakonom, Statutom i drugim općim aktima. 

III. Uslovi za poziciju

A. Opšti uslovi 
1. da je stariji od 18 godina,
2. da nije otpušten iz državne službe kao rezultat disciplinske mjere na bilo kojem nivou u Bosni i Hercegovini u periodu 3 (tri) godine prije dana objavljivanja konkursa,
3. da se na njega ne odnosi član IX. 1. Ustava Bosne i Hercegovine.

B. Posebni uslovi
1. da je državljanin Bosne i Hercegovine,
2. da je stekao diplomu visokog obrazovanja najmanje VII stepen stručne spreme, odnosno diplomu visokog obrazovanja prvog ciklusa koje se vrednuje sa 240 ECTS bodova ili diplomu drugog ili trećeg ciklusa Bolonjskog sistema studiranja,
3. da je stekao najmanje 5 (pet) godina radnog iskustva u struci u struci nakon sticanja diplome visokog obrazovanja iz tačke III. B. 2.,
4. da posjeduje certifikat o završenom usavršavanju u skladu sa Uredbom o usavršavanju predsjednika i članova nadzornih odbora i uprava privrednih društava sa učešćem državnog kapitala iz nadležnosti Kantona Sarajevo ("Službene novine Kantona Sarajevo", broj: 34/19). Ukoliko kandidat ne posjeduje certifikat, dužan je dostaviti izjavu, ovjerenu kod nadležnog organa, kojom se obavezuje da će u roku od šest mjeseci proći stručno usavršavanje i steći certifikat o završenom usavršavanju, odnosno dostaviti certifikat o završenom usavršavanju izdat od ovlaštenog organa bilo kojeg nivoa vlasti u Bosni i Hercegovini,
5. da nije osuđivan za krivično djelo u vezi sa obavljanjem dužnosti člana Uprave privrednog društva 5 (pet) godina od dana pravosnažnosti presude, isključujući vrijeme zatvorske kazne, te da mu presudom suda nije zabranjeno obavljanje aktivnosti iz nadležnosti Uprave društva, 
6. da nije u sukobu interesa prema odredbama Zakona o sukobu interesa u institucijama vlasti BiH i Zakona o sukobu interesa u organima vlasti u FBiH,
7. da nije u funkciji u političkoj stranci u smislu člana 5. Zakona o ministarskim, vladinim i drugim imenovanjima FBiH,
8.  da nije direktor ili član uprave privrednog društva,
9. da nije izabrani zvaničnik, nosilac izvršnih funkcija ili savjetnik u smislu Zakona o sukobu interesa u organima vlasti u Federaciji Bosne i Hercegovine ("Službene novine Federacije BiH", broj 70/08),
10. da ne postoje druge, njemu poznate, zakonske smetnje za obavljanje poslova za poziciju direktora za koju se kandiduje,
11. da posjeduje znanja i sposobnosti razumijevanja poslovnih izvještaja i poznavanje propisa iz oblasti privrednog prava i nadležnosti i dužnosti organa upravljanja privrednog društva, 
12. da posjeduje sposobnost prepoznavanja, zastupanja i zaštite interesa privrednog društva uz uvažavanje interesa drugih zainteresovanih sudionika,
13. da posjeduje sposobnost za savjesno, odlučno i odgovorno obavljanje povjerene funkcije i nepristrasno donošenja odluka,
14. da posjeduje komunikacijske i organizacijske vještine uz sklonost timskom radu,
                         IV. Dokumenti koje je potrebno priložiti uz prijavu na Javni konkurs
Potpisana prijava kandidata treba da sadrži kraću profesionalnu biografiju, adresu stanovanja i broj telefona za kontakt. 
Uz prijavu potrebno je priložiti: 
1. prijedlog razvojne strategije Društva za mandatni period od 4 (četiri) godine;
2. izvod iz matične knjige rođenih;
3. ovjerenu kopiju CIPS prijave prebivališta (ne starije od šest mjeseci);
4. uvjerenje o državljanstvu (ne starije od šest mjeseci);
5. stečenu diplomu visokog obrazovanja u skladu sa navedenim u tački III. B. 2.;
6. potvrdu / uvjerenje o radnom iskustvu na poslovima visoke stručne spreme u trajanju od najmanje pet (5) godina prije objave javnog konkursa, izdanu od strane poslodavca kod koga je stekao iskustvo, ili uvjerenje Federalnog zavoda za mirovinsko i invalidsko osiguranje o podacima registrovanim u matičnoj evidenciji sa naznakom šifre zanimanja;
7. certifikat ili izjavu iz tačke III. B. 4.;
8. ovjerenu izjavu o ispunjavanju općih uslova iz tačke III. A. 2. i 3.;
9. ovjerenu izjavu o ispunjavanju posebnih uslova iz tačke III. B. 5. do 10.
10. ovjerenu izjavu podnosioca prijave, kao nosioca podataka, da je dobrovoljno i slobodno priložio prijavu na javni konkurs i traženu dokumentaciju, i da slobodnom voljom daje saglasnost i svoj pristanak da se njegovi lični podaci obrađuju u svrhu provođenja ovog javnog konkursa.

Dokumenti koji se prilažu uz prijavu na Javni konkurs moraju biti originali ili ovjerene fotokopije. 
Dostavljeni dokumenti se ne vraćaju kandidatima.
                                                    V. Ostale napomene
Komisija će razmotriti sve potpune i blagovremeno dostavljene prijave i sačiniti listu kandidata koji su ušli u uži izbor.
Neblagovremene i nepotpune prijave se neće uzimati u razmatranje.
Kandidatima koji su uvršteni u listu sa užim izborom biće upućen poziv na intervju kojim će, se provjeriti ispunjavanje uslova iz tačke III. B. 11. do 14..
Nakon obavljenog intervjua komisija će sačiniti listu kandidata koji ispunjavaju kriterije za izbor i pismenom preporukom Nadzornom odboru BAGS-Energotehnika d.d. Vogošća dostaviti listu sa najbolje rangiranim kandidatima, na razmatranje i dalje postupanje.
Kandidat koji bude izabran obavezan je prije stupanja na dužnost dostaviti:
- uvjerenje nadležnog suda da se protiv njega ne vodi krivični postupak (ne starije od tri mjeseca od dana objave javnog konkursa);
- uvjerenje nadležne policijske uprave da nije osuđivan za krivično djelo u vezi sa obavljanjem dužnosti člana Uprave privrednog društva, te da mu presudom suda nije zabranjeno obavljanje aktivnosti iz nadležnosti Uprave privrednog društva (ne starije od tri mjeseca od dana objave javnog konkursa).
Ovaj javni konkurs će se objaviti u „Službenim novinama FBiH“, web stranici Društva, stranici “Službe za zapošljavanje” Kantona Sarajevo, a obavještenje o javnom konkursu u dnevnom listu “Oslobođenje”.
Rok za podnošenje prijava kandidata je 15 dana od dana objavljivanja ovog javnog konkursa u „Službenim novinama FBiH“.

Prijave sa traženom dokumentacijom, dostavljaju se lično ili preporučenom poštom, sa naznakom: “ Prijava na javni konkurs za izbor i imenovanje direktora – NE OTVARATI“ na adresu:
“BAGS-ENERGOTEHNIKA” D.D. VOGOŠĆA
Komisija za izbor i imenovanje direktora „BAGS-Energotehnika“ d.d. Vogošća
Ulica Igmanska bb, 71320 Vogošća, 
[bookmark: _GoBack]                                                                      Nadzorni odbor Bags Energotehnika dd Vogošća 
